
MIRENJOHJIE

Ky udhézues éshté hartuar nga Qendra Kosovare pér Studime Gjinore
(QKSG;j), botuar né kuadér té projektit “Pérfshirja e fémijéve si qytetaré
aktivé né promovimin e té drejtave té fémijéve dhe perspektivés gjinore”
né partneritet me Save the Children Kosovo/a dhe financohet nga Ag-
jensia Suedeze pér Zhvillim Ndérkombétar. Qéllimi i kétij projekti éshté
adresimi i té drejtave té fémijéve nga perspektiva gjinore, si dhe forcimi
i kapaciteteve dhe zgjerimi i ekspertizés sé organizatave té pérfshira né
projekt né ményré gé ato té marrin rolin e tyre mbikéqyrés dhe avokues
né avancimin e té drejtave té fémijéve né Kosové.

Autore: Sabina Kaginari, Qendra Kosovare pér Studime Gjinore
Té drejtat autoriale

© Qendra Kosovare pér Studime Gjinore (QKSGJ), 2025. Té gjitha té drejtat
e rezervuara. Asnjé pjesé e kétij publikimi nuk mund té riprodhohet, ruhet
ose futet né njé sistem rikthimi ose té transmetohet né c¢farédo forme ose
me ¢farédo ményre, elektronike, mekanike, fotokopjuese, incizuese ose
ndryshe, pa lejen paraprake té& QKSGJ-sé.



QELLIMI | UDHEZUESIT

Qéllimi i kétij udhézuesi migésor éshté té té ndihmojé ty dhe fémijét e
tjeré qé té kuptojné se cfaré éshté dhuna, si ta identifikojné até, dhe mé
e réndésishmja ku ta raportojné né ményré té sigurt brenda dhe jashté
shkollés. Ky udhézues synon té:
Nxisé ndérgjegjésimin pér té drejtat e tua dhe réndésiné e njé
mjedisi té sigurt shkollor.
Ofrojé udhézime té thjeshta dhe té kuptueshme pér format e
dhunés dhe ményrat e raportimit té dhunés;
Shpjegojé hapat qé ndodhin pas raportimit, gé té kesh siguri dhe
besim né proces;
Forcojé rolin ténd si nxénés dhe pjesémarrés aktivé né krijimin e
njé ambienti té sigurt, pérfshirés dhe pa dhuné né shkollé;
Sigurojé qé raportimi té mos jeté njé akt frikésues, por njé veprim
guximtar dhe i drejté pér mbrojtjen e vetes dhe té tjeréve.

Udhézuesi pérdor njé gjuhé té thjeshtég, ilustrime, dhe shembuj nga jeta e
pérditshme, né ményré gé té jeté i lehté pér t'u kuptuar nga grupmosha
té ndryshme.



CILI LIGJ TE MBRON
NGA DHUNA?

Té gjithé fémijét kané té drejté té rriten né njé vend té sigurt, ku ndihen té
mbrojtur, té dashur dhe té respektuar. Askush nuk ka té drejté té té léndo-
j€, té té frikésojé apo té té trajtojé keq, as né shtépi, as né shkollg, e as né
ndonjé vend tjetér.

Né Kosové, ekziston njé ligj i vecanté gé mbron fémijét, ai quhet Ligji pér
Mbrojtjen e Fémijés, dhe ka pér géllim té ju mbrojé nga té gjitha format
e dhunés, té cilat mund té ju pengojné juve té rriteni shéndetshém, té
sigurté, té mésoni, té trajtoheni né ményré té barabarté dhe té realizoni
éndrrat tuaja.

Mes Herro

Ky ligj e detyron shtetin dhe té rriturit rreth teje qé té kujdesen
dhe té ju mbrojné juve, pa dallim, duke u bazuar né interesin
tuaj mé té miré.

PARANDALIMI | DHUNES

Pér té siguruar qé té drejtat e tua té respektohen edhe né shkollg, éshté
krijuar njé Politike pér Mbrojtjen e FéEmijéve né Shkolla'. Kjo politiké
ndihmon gé ¢do fémijé, si ti, té ndihet i sigurt, i respektuar dhe i dégjuar.
Ja disa nga gjérat gé thoté:

1 https://masht.rks-gov.net/politika-per-mbrojtjen-e-femijeve-ne-institucionalet-
e-arsimit-parauniversitar/



Né cdo shkollé duhet té keté njé person té caktuar pér mbrojtjen e fémi-
jéve. Ky person quhet “Koordinator pér Mbrojtjen e Fémijéve” dhe éshté
aty gé té té dégjojé, té té ndihmojé dhe té veprojé nése ti apo ndonjé shok
apo shoge ndiheni né rrezik.

Mésuesit dhe punonjésit e shkollés duhet té diné si té parandalojné dhe
ndalojné dhunén. Ata trajnohen pér té njohur shenjat dhe pér té€ ndérhyré
kur éshté e nevojshme.

Fémijét duhet té kené mundési té flasin dhe té pérfshihen né vendime qé
kané té béjné me ta. Mendimi yt ka vleré.

Politika mbron té gjithé fémijét, pavarésisht nése jané vajza
apo djem, dhe ndihmon pér té kuptuar qé ndonjéheré vajzat
dhe djemté pérballen me sfida té ndryshme.

Fémijét qé kané aftési té kufizuara, gé i pérkasin komuniteteve té ndryshme
apo qgé pérballen me véshtirési, kané té drejté té marrin mbéshtetje té
vecanté.

Kjo do té thoté se nése ndonjéheré ndihesh i/e frikésuar, i/e Iénduar apo
i/e pasigurt né shkollé, ti ke té drejté té flasésh dhe té kérkosh ndihmé, dhe
shkolla ka detyré té té€ mbrojé.

Ligji i ndihmon té rriturit t&€ mésojné ményra té mira pér té té edukuar, pa
bértitur apo pa pérdorur dhuné. Kjo éshté njé ményré e geté dhe mé e
miré pér té zgjidhur problemet dhe pér té jetuar mé miré me njéri-tjetrin.



CILAT JANE TE DREJTAT E TUA
NE SHKOLLE?

Si nxénés/e, ti ke shumé té drejta gé té ndihmojné té ndihesh mirég, i/e
sigurt dhe i/e respektuar né shkollé. Kéto té drejta nuk jané té pérkohshme,
ato jané pér té gjithé dhe duhet té respektohen gjithmoné!

Mé poshté jané disa nga té drejtat e tua né shkollé:

Ti ke té drejté té ndihesh i/e sigurt
Askush nuk duhet té té godasé, té té fyejé apo té té béjé té ndihesh keq.
Shkolla duhet té jeté njé vend ku ti ndihesh i/e qeté€, i/e mbrojtur dhe i/e
mirépritur.

Ti ke té drejté té flasésh dhe shprehésh mendimet
Ti mund té shprehésh mendimet, ideté dhe ndjenjat e tua, pa u tallur apo
ndéshkuar. Nése sheh ose pérjeton dicka té padrejté, ke té drejté té flasésh
pér té.

Ke té drejté té té dégjojné
Kur flet pér njé problem, duhet té té dégjojné me vémendje dhe seriozitet.
Zéri yt ka vleré dhe ndihmon pér té béré shkollén mé té miré.

Ke té drejté té té trajtojné me respekt
Pavarésisht nése je vajzé apo djalé, ¢faré ngjyre té lekurés ki, ¢cfaré besimi
apo kombésie i pérket, ti duhet té trajtohesh me dinjitet dhe barazi.

Ke té drejté té marrésh pjesé né vendime
Né shkollg, sidomos pér ¢céshtje qé té prekin si nxénés, duhet té té pyesin
edhe ty. Ti mund té marrésh pjesé né késhillin e nxénésve si dhe Asam-



blené Komunale té Fémijéve né gytetin ténd dhe té japésh mendimin
ténd.

Ke té drejté té mésosh né paqge
Askush nuk duhet té té pengojé té mésosh. Ke té drejté té kesh njé klasé
pa zhurmé, pa dhuné dhe me mbéshtetje nga arsimtarét dhe té tjeré.

Ke té drejté té kérkosh ndihmé
Nése dicka nuk éshté né rregull, ke té drejté té kérkosh ndihmé nga njé
arsimataré, psikolog/e, prind ose njé i rritur tjetér i besuar. Kjo nuk éshté
“ankesé” - éshté njé e drejté!

KUSH TE MBRON NESE
PERJETON DHUNE BRENDA
DHE JASHTE SHKOLLES?

Né Shkollé

Nése brenda apo jashté shkollés ndodh dhune ty apo fémijéve té tjeré,
atéheré, stafi i shkolles, prindérit, ose personat e tjeré té rritur pérgjegjés
duhet té veprojné menjéheré. Ata nuk do té merren vetém veté me situ-
atén, por do té njoftojné edhe té tjeré gé mund té ndihmojné, si p.sh. psi-
kologun, punonjésin social apo institucione té jashtme si policia, né varési
té asaj qé ka ndodhur.

Ky grup i personave jané pér té té mbrojtur nga ¢do formé e dhunés gjaté
gjithé kohés:
Drejtori i shkollés — personi g€ kujdeset gé gjithcka né shkollé té shkojé
miré.
Késhilli i Prindérve — prindérit qé ndihmojné dhe bashképunojné me
shkollén pér té béré shkollén mé té miré.

Késhilli i Nxénésve — nxénésit gé flasin né emér té gjithé nxénésve dhe
ndihmojné me aktivitete.

Pedagogu — mésuesi gé ndihmon nxénésit t€ mésojné dhe té rriten sa
mé miré.

Psikologu — personi gé ndihmon kur nxénésit ndihen té trishtuar, pasig-
urté ose kané ndonjé problem gé kané nevojé ta flasin.

Ekipi pér ndérmjetésim i bashkémoshataréve— grupi gé ndihmon nx-
énésit té zgjidhin shpejt dhe né ményré té miré problemet mes tyre.

Kutité e ankesave/sygjerimeve: Brenda shkollés jané té vendosura kutité
e sugjerimeve/ankesave. Nése nuk ndihesh rehat ose i/e sigurte té bise-
dosh me diké drejtpérsédrejti atéheré ti mund té pérdorésh kéto kutité

brenda shkollés.

INSTITUCIONET TJERA

Nése vazhdon té ndihesh i/e frikésuar, rrezikuar apo i/e Iénduar, ke té drejté
té kérkosh ndihmé edhe jashté shkollés pa marré parasyh rrethanat.

Ka shumé institucione dhe pérsona qé jané kétu pér ty:

Policia e Kosovés
Policia éshté aty pér té té mbrojtur ty, familjen ténde dhe njerézit e komu-
nitetit. Ata do té té dégjojné pér até qé ka ndodhur dhe do té punojné me
té rriturit pér té té ndihmuar.
Numri i telefonit: 192 — mund t'i telefonosh falas né ¢do kohé!

Qendra pér Puné Sociale
Kéto gendra ndihmojné fémijét dhe té rriturit qé kané nevojé pér mbrojtje
apo pérkujdesje. Punonjésit social jané té rritur té trajnuar qé dégjojné,
ndihmojné dhe kujdesen pér mirégenien ténde.

Késhilli pér té Drejtat e Fémijés (né nivel shtetéror)
Ky grup pérbéhet nga zyrtaré té shtetit qé kujdesen gé té drejtat e fémi-
jéve té respektohen kudo, né familje, shkollé, spital, dhe komunitet.

Ekipi pér té Drejtat e Fémijéve (né komunén ténde)
Né komunén ténde ka njé ekip qé mblidhet disa heré né vit pér té paré
nése fémijét jané té sigurt dhe nése institucionet po béjné punén sic
duhet.

Asambleté Komunale té Fémijéve
Né komuna, edhe veté fémijét marrin pjesé né Asambleté e Fémijéve, ku
flasin pér nevojat dhe té drejtat e tyre. Edhe kjo éshté njé ményré gé zéri
yt té dégjohet!

Drejtoria Komunale e Arsimit
Kjo éshté zyra gé kujdeset pér té gjitha shkollat né komunén ku jeton ti.
Ata sigurohen gé shkollat té jené vende té sigurta dhe gé fémijét té méso-
jné sic duhet.

Zyrtari pér té Drejtat e Fémijés né komunén ténde
Ky éshté njé person i posacém gé punon pér té mbrojtur té drejtat e fémi-
jéve, siné shkollg, ashtu edhe né komunitet. Nése njé e drejté e jotja nuk
respektohet, ky person éshté aty pér té ndihmuar.

Avokati i Popullit
Nése mendon se raportimi yt nuk éshté trajtuar me seriozitet apo nuk
éshté vendosur me kohé nga drejtoria, policia, gendra pér puné sociale,
ministria etj. atéheré ti mund té drejtohesh pér tek Institucioni i Avokatit
té Popullit. Kjo éshté njé zyré gé mbron té drejtat e té gjithé njerézve, pérf-
shiré edhe ty si fémijé. Mund té kontaktosh falas né numrin e telefonit:
0800 15555 ose shkruaj né email: info.oik@oik-rks.org.

Organizatat joqeveritare
Ka shumé organizata qé punojné pér té ndihmuar fémijét, pér té& mbrojtur
té drejtat e tyre dhe pér té ndaluar dhunén né shkolla e komunitet. Kéto
organizata shpesh béjné aktivitete, trajnime dhe mbéshtesin fémijét qé
kané nevojé.

CKA NESE DHUNA NDODH NE
SHTEPI APO MJEDISE JASHTE
SHKOLLES?

Kurdo gé ndiheni té rrezikuar dhe té pasigurté, ju mund té raportoni tek té
rriturit e besuar, Policia e Kosovés dhe Qenda pér Puné Sociale né komunén
tuaj. Ata jané té gatshém pér ju né ¢do kohé dhe kudo gé ndodheni.

/\/Lo-s [y

Ti ke té drejté té kérkosh ndihmé dhe gjithmoné do té keté diké qé té
dégjon dhe té mbron né né ¢do kohé dhe vend.

S| TE IDENTIFIKOSH DHUNEN?

Eshté shumé e réndésishme qé té njohim dhunén dhe té dimé si ta rapor-
tojmé até pér t'u mbrojtur dhe pér té krijuar njé mjedis té sigurt pér vetén
dhe té tjerét. Mé poshté jané disa nga format mé té shpeshta té dhunés:

Dhuna fizike - nénkupton ¢do formé té abuzimit fizik duke pérfshiré kétu
goditje me doré, kémbé apo me ndonje gjesend.

Shembuj: kur dikush (nxénes apo i rritur) té shtyn, godet, té pickon, ose

té kap fort pér té té Iénduar, té shtréngon fort né fyt, duar apo té shkak-
ton dhimbje.

Dhuna verbale - nénkupton pérdorimin e fjaléve gé Iéndojné.

Mo—s L\-ou’ro—:

Fjalét mund té Iéndojné po aq sa veprimet! Nése dikush té flet keq
apo té bén té ndihesh keq me fjalé, éshté dhuné dhe duhet ti tregosh

dikujt té besuar.

Shembuj: kur dikush (nxénes apo i rritur) té bértet ose té flet me zé té
larté dhe me nerva, té fyen apo té tall, bén zhurma me gojé gé té tallin
ose fyejné, té€ kércénon ose pérpiget té té frikésojé, té turpéron para té
tjeréve ose pérdor fjalé té kéqija dhe té nén¢mon.

Mes v

Nése dikush té dérgon mesazhe té kéqija, shpérndan fotot e tua pa leje, té
kércénon ose té ofendon online, kjo éshté dhuné dhe mund ta raportosh
menjéheré.

Ti ke té drejté té jesh i/e sigurt edhe né internet!

Dhuna digjitale - nénkupton ¢farédo forme té pérdorimit té teknologjise
(nxénes apo i rritur) si telefoni dhe interneti me géllim té léndimit, kércen-
imit, shgetésimit apo cfarédo lloj tjetér té ofendimit.
Shembuj: mund té jeté né formé té komenteve, mesazheve, fotografive,
thirrjeve, dérgon mesazhe fyese ose kércénuese, shpérndan foto apo
video pa lejen ténde, té turpéron apo pérgesh né rrjete sociale,té tele-
fonon pér té té frikésuar apo shgetésuar.

Dhuna emocionale - nénkupton sjelljet nga (nxénes apo té rritur) té cilat
té shkaktojné dém né shéndetin dhe zhvillimin fizik, mendor, shpirtéror,
dhe social.
Shembuj: kur dikush (nxénes apo i rritur) té kontrollon tepér ose nuk
té lejon té lévizésh lirisht, té tallin, té fajésojné ose té pérgeshin vazhdi-
misht, té kércénojné ose pérpigen té té trembin, té diskriminojné apo
nuk té trajtojné njésoj me té tjerét, té béjné té ndihesh sikur nuk je i/e
réndésishém/e ose sikur nuk vlen.

Dhuna Psikologjike - éshté kur dikush (nxénes apo i rritur) té€ [éndon

emocionalisht dhe shpirtérisht, dhe té bén té ndihesh keq me veten.
Shembuj: kur té pérjashtojné nga grupi apo loja me géllim, té injorojné
ose nuk té flasin, té béjné té ndihesh fajtor apo i/e pavleré, té detyrojné
té bésh dicka gé nuk do, té kércénojné ose té frikésojné, té ofendojné
vazhdimisht ose té tallin.

Mo—s L\Mro—:

Dhuna psikologjike shpeshheré nuk shihet lehté ose €shté e véshtiré té
shpjegohet me fjalé por Iéndon shumé dhe pércillet nga format e tjera
té dhunés si bullizmi, dhuna digjitale, dhuna seksuale etj. &shté e réndé-

sishme qé té raportohet si té gjitha fomrat e tjera té dhunés!

Bullizém/Ngacmim (né shkollé ose online) - €shté njé formé dhune kur
dikush té Iéndon me géllim, vazhdimisht dhe e bén té ndihesh keq. Mund
té ndodhé né shkollé ose online (né€ internet).
Shembuj: kur té tallin, té€ ofendojné apo té pérqgeshin pér pamjen, emrin
apo ndonijé vecori tjetér, té pérjashtojné nga grupi apo loja me géllim, té
kércénojné, godasin ose shtyjné, ose té shpérndajné foto apo mesazhe
pér té té turpéruar né rrjete sociale.

Né njé raport nga Save the Children (2024)? fémijét u pyeten “Né rastet kur
ka ngacmim, si adresohet né shkollén tuaj?". Si rezultat, 77% i fémijéve
raportuan se e adresonin népérmjet mésuesit té klasés, 41% népérmjet

drejtorit dhe 40% népérmjet prindérve té tyre.

Dhuna né baza gjinore - kur dikush té keqtrajton vetém sepse je vajzé
apo djalé, ose pér shkak t€ ményrés se si shpreh identitetin ténd gjinor
(psh. veshja, stili i flokéve etj) .
Shembuj: Kur njé vajzé nuklejohet té& marré pjesé né lojéra ose pérgeshet
sepse “vajzat nuk diné té luajné miré”, ose kur njé djalé tallét nga shokét
sepse gan dhe dikush i thoté “mos u sill si vajz&”, ose njé nxénés keqtraj-
tohet sepse nuk vishet apo sillet ndryshe dhe jo sipas pritshmérive té té
tjeréve pér gjininé e tij/saj.

Dhuna Seksuale - Dhuna seksuale ndodh kur dikush (nxénés apo i rritur)
sillet né ményré té papérshtatshme me trupin apo ndjenjat e tua apo di-
kujt tjetér.
Shembuj: Shikime té pakéndshme, komente me fjalé ose gjeste, prekje,
ledhatime, ngacmim, zhveshja, prekja né pjesét intime té trupit, shfagja
apo dergimi i fotove apo videove pornografike, ekspozimi dhe térhegja
e vémendjes me ané té pjeséve intime. Kjo dhuné mund té ndodhé nga
bashkémoshataret dhe té rriturit.

Forma té tjera té dhunés - Eksploatimi ndodh kur té detyrojné té bésh
puné pa déshiré, kur té detyrojné té pérdorésh substanca narkotike (si dro-
ga, alkooli). Forma té tjera té€ dhunés jane racizmi, pérjashtim dhe diskri-
minim pér shkak té pamjes, situatés ekonomike, kombésisé ose gjinisé.

2https://resourcecentre.savethechildren.net/pdf/Young-Voices-2024.pdf

PSE ESHTE E RENDESISHME TE
RAPORTOSH?

Mo—s L\Mr‘o—:

Raportimi éshté njé ményré pér té ndaluar dhunén dhe pér t'i treguar té
rriturve gé ka njé problem gé duhet zgjidhur. Askush nuk ka té drejté té té

Iéndojé, frikésojé apo té té béjé té ndihesh keq.

Kur raporton, ndihmon veten dhe té tjerét. Askush nuk ka té drejté té té
léndojé. Eshté gjithmoné né rrequll té flasésh. Kur ti raporton njé situaté té
dhunés apo bullizmit, ti po ndihmon jo vetém veten, por edhe shokét dhe
shoqget e tua gé té jené mé té sigurté.

Eshté gjithmoné e drejta jote té flasésh dhe té kérkosh ndihmé - nuk
duhet té kesh friké apo turp.

Cfaré Ndodh Pasi té Raportoj?
Kur ti raporton njé problem, njé i rritur i besuar, si psh. prindi, arsimtari, psi-
kologu, drejtori i shkollés, policia, ose gendra pér puné sociale né komunén

ténde, do té té dégjojné me kujdes dhe do té pérpigen té té ndihmojé.

Gjithashtu, ata/ato do té respektojné raportimin ténd dhe do ta mbajné até
té sigurt, g€ askush tjetér té& mos té shgetésojé pér shkak té raportimit ténd.

Ata poashtu duhet té pérkujdesen gé ti té ndjehesh i/e sigurté pas rapor-
timit dhe té ofrojné mbrojtje gjaté téré kohés.

Si mund té ndihmosh mé tutje?
a. Angazhohu né késhillin e shkollés

Njé ményré e miré pér té ndihmuar éshté angazhimi né késhillin e shkollés.
Késhilli i nxénésve éshté njé grup ku mund té flasésh pér problemet gé
hasin nxénésit, té propozojé ide dhe té ndihmosh né organizimin e akti-
viteteve gé nxisin respektin dhe mirégenien né shkollé. Duke gené pjesé
e késhillit, ti mund té ndihmosh gé zéri yt dhe i shokéve té dégjohet nga
mésuesit dhe drejtuesit e shkollés.

b. Respekto Baraziné Gjinore

Njé pjesé shumé e réndésishme e krijimit té njé shkolle té sigurt dhe té
drejté éshté té respektojmé baraziné gjinore. Kjo do té thoté gé vajzat dhe
djemté té trajtohen njésoj, me respekt dhe mundési té barabarta pér té
marré pjesé né aktivitete, pér té shprehur mendimet e tyre dhe pér t'u
ndjeré té sigurt.

Ti mund té ndihmosh duke u pérpjekur qé:

té mos lejojsh gé dikush té tallet apo té pérjashtojé njé person vetém
sepse éshté vajzé ose djalé ose nga ményra se si vishet ose shpreh veten;
té inkurajosh shokét dhe shoqget gé té respektojné zgjedhjet dhe
meényrén se si secili shpreh veten, pavarésisht nése ato jané vajza apo
djem;

té kérkosh gé né aktivitetet e shkollés té keté mundési té barabarta pér
té gjithé, si né sport, art, diskutime dhe lojéra;

té flasésh kundér stereotipeve té démshme gjinore, pér shembull kur
dikush thoté se “vajzat nuk diné té luajné futboll” ose “djemté nuk duhet
té qajné”.

19



c. Merr pjesé né aktivitetet e organizuara nga shkolla

Njé tjetér ményré e réndésishme éshté pjesémarrja né aktivitetet e orga-
nizuara nga shkolla, vecanérisht ato gé lidhen me datat e réndésishme
kombétare dhe ndérkombétare. Pér shembull:

1 Qershori, Dita Ndérkombétare e Fémijéve - né kété daté zhvillohen
aktivitete pér t'i kujtuar té drejtat e fémijéve dhe pér té festuar sé bashku;
Muaji pér Anti-Trafikim - gjaté késaj dite flitet pér rreziget dhe ményrat
si mund té mbrohemi nga trafikimi i njerézve;
16 Ditét e Aktivizimit - né kéto dité organizohen aktivitete pér té
edukuar dhe luftuar dhunén né baza gjinore.

d. Bisedoje me shokét dhe shogét e tua!
Eshté e réndésishme gé té ndash kéto informacione me shokét dhe
shoqet e tua. Ti mund té ndihmosh duke biseduar me ta/to pér réndésiné

e raportimit, duke mbéshtetur ata gé té raportojné nése kané probleme
dhe duke nxité gé secili té ndihet i/e sigurté.

SHTOJCE.

Aktivitet individual

Plani im i Sigurisé né shkollé dhe jashté saj
(Plotéso té dhénat mé poshté sipas nevojave tua)

Né rast se mé ndodhé mua apo dikujt qé njoh dicka né shkollé apo
jashté shkollés, kujt mund ti tregoj?

Personat qé uné kam besim (plotéso):

1.

> wonN

Brenda shkollés mund té flas me:

Prindin

Mésuesin ose mésuesen/Arsimtarin/en
Drejtorin e shkollés

Psikologun e shkollés

Késhillin e nxénésve

Kutia e ankesave (sugjerimeve)

ounkwnNn=

Ku mund té raportoj né rast se vazhdoj té mos ndihem i/e sigurté?

7. Policia (thirr né numrin falas 192 ose afrohem te njé polic apo police)
8.  Qendra pér puné sociale (né komunén time)

9.  Avokatii popullit (numri kontaktues 080015555)

